
Daim ntawv qhia txog qhov txheej txheem hauv 
Minnesota rau kev them nyiaj raug mob nram 
hauj lwm (worker’s compensation) thaum tus 
neeg ua hauj lwm tag sim neej vim txoj hauj lwm 
Yog xav paub ntxiv txog kev them nyiaj raug mob nram hauj lwm los sis xav saib daim ntawv no txhais ua lus 
Español, Hmoob los sis Soomaali, mus rau dli.mn.gov/wceeguide los sis thaij qhov QR code. 

Daim ntawv qhia no piav luv luv txog Minnesota cov cai tam sim no uas siv rau kev tag sim neej vim txoj hauj 
lwm uas tshwm sim rau Hnub Tim 1 Lub Kaum Hli xyoo 1995 los sis tom qab ntawd. Daim ntawv no yog muab 
cov ntaub ntawv tseem ceeb hais txog Minnesota qhov txheej txheem rau kev them nyiaj raug mob nram hauj 
lwm thiab cov nyiaj txiaj ntsig. Daim ntawv no tsis piav qhia tag nrho txog qhov txheej txheem rau kev them nyiaj 
raug mob nram hauj lwm thiab tsis yog tsim los muab lus qhia txog kev cai lij choj. 

1. Cov nyiaj txiaj ntsig uas muaj 
Thaum ib tug neeg ua hauj lwm tag sim neej vim raug xwm txheej los sis muaj mob los ntawm txoj hauj lwm, 
lawv tsev neeg uas nyob tom qab los sis tus neeg ua hauj lwm cov cuab tam uas lawv tso tseg tej zaum yuav tau 
txais cov nyiaj txiaj ntsig ntawm qhov kev them nyiaj raug mob nram hauj lwm. Cov nyiaj txiaj ntsig no yuav raug 
them los ntawm tus tswv hauj lwm lub tuam txhab pov hwm kev them nyiaj raug mob nram hauj lwm, los sis tus 
tswv hauj lwm yog tus them, yog tias tus tswv hauj lwm them qhov nyiaj raug mob nram hauj lwm ntawd nws 
tus kheej.  

• Cov nqi faus tus neeg yuav raug them mus txog qhov kev txwv uas tau teev tseg. 
• Tej zaum yuav them cov nyiaj txiaj ntsig rau tus txij nkawm uas tseem nyob tom qab, cov me nyuam los 

sis lwm tus neeg uas vam khom. 
• Rau cov xwm txheej uas tus neeg ua hauj lwm tag sim neej vim txoj hauj lwm rau Hnub Tim 28 Lub Plaub 

Hlis xyoo 2000 los sis tom qab ntawd, yog tus neeg ua hauj lwm tag sim neej es tsis muaj tus txij nkawm, 
cov me nyuam los sis lwm tus neeg uas vam khom, ces cov cuab tam uas tus neeg ua hauj lwm tso tseg 
muaj cai tau txais qhov nyiaj ntawd.  

2. Yuav tiv tauj leej twg yog xav paub ntxiv 

Yog koj muaj lus nug: 

• Tus tswv hauj lwm lub tuam txhab pov hwm tuaj yeem teb tau ntau yam lus nug rau koj.  
• Tham nrog ib tug kws lij choj yog xav tau kev qhia txog kev cai lij choj rau qhov claim.  
• Tiv tauj Department of Labor and Industry (DLI) Workers’ Compensation Help Desk ntawm 

helpdesk.dli@state.mn.us, 651-284-5005 (nias 3) los sis 800-342-5354 (nias 3), thaum 8 moos sawv 
ntxov txog 4:30 tsaus ntuj, Hnub Monday txog Hnub Friday, los sis Office of Workers’ Compensation 
Ombudsman ntawm dli.ombudsman@state.mn.us, 651-284-5013 los sis 800-342-5354. 

https://www.dli.mn.gov/wceeguide
mailto:helpdesk.dli@state.mn.us
mailto:dli.ombudsman@state.mn.us


3. Lwm cov chaw muab kev pab 

DLI tej zaum yuav muab cov ntaub ntawv hais txog lwm cov chaw muab kev pab sab nraud rau cov neeg uas vam 
khom thiab tsim nyog tau txais lwm cov nyiaj txiaj ntsig uas tsis yog los ntawm Minnesota qhov kev them nyiaj 
raug mob nram hauj lwm.  DLI tsis yog tus tswj los sis khiav cov chaw muab kev pab sab nraud no, thiab tsis lav 
ris txog cov ntsiab lus, seb cov ntaub ntawv puas raug, los sis cov kev xav uas cov chaw muab kev pab ntawd 
nthuav tawm.  Qhov uas DLI hais txog ib qho chaw muab kev pab sab nraud tsis txhais tias DLI pom zoo los sis 
txhawb qhov chaw muab kev pab ntawd.  Raws li DLI cov cai hais txog kev ceev ntaub ntawv ntiag tug, DLI yuav 
tsis muab cov ntaub ntawv ntiag tug los sis cov ntaub ntawv uas muaj kev tiv thaiv hauv cov ntawv txog kev 
them nyiaj raug mob nram hauj lwm qhia rau ib qho chaw muab kev pab sab nraud, tshwj tsis yog cov neeg uas 
vam khom thiab tseem nyob tom qab tau tso cai meej meej, los sis txoj cai tau tso cai. 


	Daim ntawv qhia txog qhov txheej txheem hauv Minnesota rau kev them nyiaj raug mob nram hauj lwm (worker’s compensation) thaum tus neeg ua hauj lwm tag sim neej vim txoj hauj lwm
	1. Cov nyiaj txiaj ntsig uas muaj
	2. Yuav tiv tauj leej twg yog xav paub ntxiv
	3. Lwm cov chaw muab kev pab


